
Na osnovu člana 15. Stav (1) tačka 2. Zakona o principima lokalne samouprave u Federaciji Bosne 

i Hercegovine („Službene novine Federacije Bosne i Hercegovine“ br. 49/06 i 51/09), čl. 25. i 74. 

Statuta Općine Centar Sarajevo – prečišćen tekst („Službene novine Kantona Sarajevo“, broj: 

23/04), članom 13. Odluke o izvršavanju Budžeta Općine Centar Sarajevo za 2026. godinu 

(Službene novine Kantona Sarajevo, broj: 52/25), Smjernica o minimalnim standardima dodjele 

budžetskih sredstava putem transfera i subvencija u Federaciji Bosne i Hercegovine („Službene 

novine Federacije BiH“, broj: 37/24), Odluke o realizaciji programa poticaja za samozapošljavanje 

i unaprjeđenje poduzetništva iz sredstava Budžeta Općine Centar Sarajevo (Službene novine 

Kantona Sarajevo, broj: 18/25) i Odluke o pokretanju postupka raspisivanja i provođenja javnog 

poziva (broj: 11/B-11-3899/26 od 15.06.2026 godine), općinski načelnik                                                            

o b j a v lj u j e: 

 

 

 

J A V N I   P O Z I V 

 

za samozapošljavanje i unaprjeđenje poduzetništva iz sredstava Budžeta Općine 

Centar Sarajevo za 2026. godinu 

 

 

I PREDMET POZIVA 

 

(1) Općina Centar Sarajevo je, postupajući u skladu sa Smjernicama o minimalnim 

standardima dodjele budžetskih sredstava putem transfera i subvencija u Federaciji Bosne 

i Hercegovine („Službene novine FBiH“, broj: 37/24), koje propisuju uslove, kriterije, 

obaveznu dokumentaciju te način komisijske evaluacije prijava, raspisala i utvrdila kriterije 

Javnog poziva za samozapošljavanje i unaprjeđenje poduzetništva iz sredstava Budžeta 

Općine Centar Sarajevo za 2026. godinu. 

(2) Predmet Javnog poziva je unaprjeđenje poduzetništva na području Općine Centar 

Sarajevo, kroz stručnu podršku (trening i mentorstvo) i sufinansiranje troškova pokretanja 

i razvoja vlastitog biznisa. 

(3) Ukupan iznos sredstava planiranih za ovu namjenu u Budžetu za 2026. godinu iznosi 

230.000,00 KM.  

(4) Ukoliko se utvrdi da sredstva predstavljaju državnu pomoć u smislu propisa o državnoj 

pomoći, ista će se dodjeliti u skladu sa relevantnim propisima, uključujući pravila o de 

minimis pomoći. 

 

II CILJ POZIVA I NAMJENA SREDSTAVA 

 

(1) Cilj Javnog poziva je poticanje razvoja poduzetništva i samozapošljavanja na području 

Općine Centar Sarajevo, kroz: 

 

a) Sufinansiranje troškova pokretanja i razvoja biznisa, 

b) Pružanje stručne i mentorske podrške novim poduzetnicima kroz programe 

osnaživanja njihovih poslovnih vještina, 

c) Podršku za razvoj novih poslovnih ideja i inovacija, 

d) Smanjenje stope nezaposlenosti kroz poduzetničke inicijative i samozapošljavanje, 

e) Jačanje lokalne ekonomije kroz stvaranje novih radnih mjesta i poduzetničkih 

projekata. 

 

(2) Najbolje ocijenjeni poslovni prijedlozi će biti finansijski i mentorski podržani u prvoj godini 

poslovanja. 

 

(3) Visina finansijskih sredstava po uspješno ocijenjenom poslovnom planu iznosi maksimalno 

do 30.000,00 KM. Ukupan iznos sredstava, koji će biti dodijeljen po uspješno ocijenjenom 

poslovnom planu, predlaže Komisija, u skladu sa utvrđenim Kriterijima o utvrđivanju iznosa 

dodjele finansijskih sredstava. Komisija svoj prijedlog temelji na osnovu analize 

dostavljenih poslovnih planova, procjeni relevantnih troškova, ekonomske održivosti i 

potencijala za dalji rast i razvoj poslovne ideje.  

 

(4) Konačni iznos predloženih sredstava potvrđuje Općinski načelnik donoseći Odluku o dodjeli 

finansijskih sredstava, kojom se formalizuje i odobrava iznos koji će biti isplaćen odabranim 

korisnicima. 

III PRAVO UČEŠĆA I KRITERIJI 

 

(1) Korisnici sredstava su slijedeće kategorije stanovništva Općine Centar Sarajevo: 

 

a) Mladi do 35 godina (LOT 1) – s ciljem smanjenja stope nezaposlenosti među 

mladima i pružanja prilika za razvoj poduzetničkog duha među mladim osobama. 

b) Žene 35+ (LOT 2) – s ciljem povećanja učešća žena u poduzetništvu i smanjenja 

socijalnih nejednakosti. 

c) Dugoročno nezaposleni (LOT 3) – osobe koje su u kontinuitetu nezaposlene 

najmanje 12 mjeseci i nalaze se na evidenciji nezaposlenih.  

 

(2) Korisnici iz stava (1) ovog člana moraju ispunjavati slijedeće uslove: 

a) Da se nalaze na evidenciji nezaposlenih JU „Služba za zapošljavanje Kantona 

Sarajevo“, na dan raspisivanja javnog poziva;  

b) Da imaju prebivalište na području Općine Centar Sarajevo, na dan raspisivanja javnog 

poziva. 

c) Da planiraju registrovati i razvijati svoj biznis na području Općine Centar Sarajevo; 

 

(3) Korisnici sredstava ne mogu biti: 

a) Lica koja su osuđena ili bila osuđivana za krivična djela po bilo kom osnovu od strane 

nadležnih organa BiH 

b) Lica protiv kojih se vodi krivični postupak ili protiv kojih se vode istražne radnje 

nadležnih sudskih i istražnih organa BiH 

c) Lica koja nisu državljani BiH 

d) Lica koja su u posljednje 3 godine bila korisnici istih ili sličnih programa poticaja 

Općine Centar Sarajevo 

IV SADRŽAJ POTREBNE DOKUMENTACIJE 

 

(1) Aplikant je u obavezi da dostavi dokumentaciju kako slijedi: 

 

a) Jasno i čitko popunjen Prijavni obrazac, 

b) Originalno uvjerenje izdato od strane JU „Služba za zapošljavanje Kantona Sarajevo“, 

ne starije od 30 dana od dana podnošenja prijave, kojim se potvrđuje da se 

podnosilac prijave nalazi na evidenciji nezaposlenih osoba. 

c) Originalna potvrda o prebivalištu (CIPS prijava), izdata od strane nadležnog organa, 

ne starija od 30 dana od dana podnošenja prijave, kojom se potvrđuje mjesto 

prebivališta podnosioca prijave. 

d) Ovjerenu Izjavu da će svoju poslovnu ideju registrirati i razvijati na području Općine 

Centar Sarajevo i da u posljednje 3 godine, u odnosu na datum objave Javnog poziva, 

aplikant nije bio korisnik istih ili sličnih programa poticaja Općine Centar Sarajevo. 

 

(2) Dostavljeni lični podaci podnosioca prijava koristit će se isključivo za potrebe provođenja 

Javnog poziva, u skladu sa Zakonom o zaštiti ličnih podataka Bosne i Hercegovine. 

 

 

V KRITERIJ ZA OCJENU PRIJAVE I IZBOR KORISNIKA 

 

(1) Kriteriji za izbor poslovnih projekata je usklađen sa dobrim praksama i preporukama MOR-

a kako slijede:  

a) Status kandidata za finansiranje stiče se: 

− Podnošenjem potpune i tehnički ispravne prijave na Javni poziv  

− Pismenim prihvatanjem propozicija i pravila Programa 

− Aktivnim učešćem u programu stručne podrške u izradi poslovnih planova od strane 

„Centra za izvrsnost u poduzetništvu“, što podrazumijeva aktivno učešće na obuci 

(uz eventualno odsustvo kraće od 10% od dužine trajanja obuke – izostanak ne 

veći od jednog dana) i pravovremenu izradu zadataka za samostalni rad (elemenata 

poslovnog plana), 

− Podnošenjem kompletnog poslovnog plana u predviđenom roku za evaluaciju od 

strane Komisije  

− Usmenom odbranom razvijenog poslovnog plana pred Komisijom.  

 

b) Status uspješnog kandidata, čiji poslovni plan je prihvaćen za finansiranje stiče se: 

− Pozitivnom ocjenom poslovnog plana (sa ukupnom ocjenom iznad 60 bodova), 

− U slučaju da je broj pozitivno ocijenjenih poslovnih planova veći od iznosa dostupnih 

sredstava, Odluka o finansiranju se donosi počevši od najbolje ocijenjenog 

poslovnog prijedloga prema slabije ocijenjenim do utroška sredstava na 

raspolaganju, 

− Prihvatanjem odredbi Ugovora o dodjeli finansijskih sredstava, odnosno svih 

obaveza koje kandidat preuzima potpisom tog Ugovora.  

 

c) Komisija će prioritetno uzeti u obzir biznis ideje iz visoko profitnih sektora (ICT, kreativne 

industrije, green bussines i dr.), biznis ideje koje predviđaju kreiranja kvalitetnih (prema 

definiciji „dostojnih poslova“ Međunarodne organizacije rada), kao i druge biznis ideje koje 

doprinose ili su usklađene sa Strateškim razvojnim dokumentima Općine, te imaju uporište 

u istraživanju potreba i tržišnih prilika koje provodi Općina ili druga relevantna organizacija.  

 

d) Komisija će prioritetno uzeti u obzir biznis ideje koje predviđaju, pored vlastitog, zaposlenje 

dodatnih  osoba. 

 

(3) Prijavni obrazac i Izjavu možete preuzeti na slijedećem linku:  

https://www.centar.ba/javni-pozivi-i-konkursi  
 

 

VI NAČIN I ROK PODNOŠENJA ZAHTJEVA 

 

Zahtjevi /prijave se podnose u zatvorenoj koverti direktno na protokol Općine Centar Sarajevo ili 

preporučeno putem Pošte na adresu: 

 

 

Na poleđini koverte obavezno se navodi: ime i prezime podnosioca zahtjeva, adresa, email i 

kontakt telefon. 

 

Javni poziv je otvoren od 18.06.2026. godine do 16.07.2026. godine. 

  
 
VII POSTUPAK  EVALUACIJE PRIJAVA, OBAVJEŠTAVANJE KANDIDATA I PODNOŠENJE 

PRIGOVORA 
 

(1) Postupak izbora poslovnih poduhvata za dodjelu finansijskih sredstava Općine Centar 

Sarajevo, namijenjenih razvoju poduzetništva i poticaju samozapošljavanja, provodi 

Komisija koju imenuje općinski načelnik. Komisija je odgovorna za sve faze procesa, od 

ocjenjivanja prijava za finansijsku podršku, do donošenja prijedloga Odluke o dodjeli 

sredstava. Članovi Komisije donose zaključke/odluke na osnovu transparentnih i 

Općina Centar Sarajevo 

objektivnih kriterija, s ciljem osiguravanja pravičnosti, ravnoteže i jednakih šansi za sve 

aplicirajuće poslovne subjekte. 

(2) Prije ostvarivanja uvida u podnesene poslovne prijedloge za finansiranje, na osnovu liste 

kandidata, članovi Komisije potpisuju Izjavu o nepostojanju sukoba interesa i Izjavu o 

povjerljivosti podataka. Svaki član Komisije će biti isključen iz postupaka dodjele ukoliko 

se utvrdi da je u sukobu interesa u odnosu na podnosioce prijave, a podnosioci prijave 

imaju mogućnost prijaviti sumnju na postojanje sukoba interesa, o kojima će davalac 

budžetskih sredstava odlučivati pojedinačno po svakoj prijavi. 

(3) Članovi Komisije su obavezni da u cijelom postupku izbora postupaju u skladu s načelima 

transparentnosti, pravičnosti i ravnoteže, osiguravajući da nijedan poslovni plan ne bude 

favoriziran ili diskriminiran. 

(4) Na prijedlog Komisije, Općinski načelnik donosi konačnu Odluku o dodjeli sredstava, koja 

uključuje detalje o odobrenim iznosima, uvjetima i rokovima za realizaciju dodijeljenih 

sredstava. 

(5) Komisija može, po potrebi, zatražiti dodatne informacije od aplikanta ili od drugih 

relevantnih institucija kako bi donijela objektivnu i temeljitu odluku. 

(6) Finalna ocjena kandidata i podnesenih poslovnih prijedloga za finansiranje provodi se u 

četiri koraka: 

a. U prvom koraku ocjenjuju se poduzetničke karakteristike kandidata iskazane tokom 

procesa stručne podrške u razvoju poslovnog plana. Ocjenu daju trener i mentori 

uključeni u proces stručne podrške. Ova ocjena predstavlja 30% ukupne ocjene. 

b. U drugom koraku ocjenjuje se kvalitet podnesenog poslovnog plana. Ocjenu, 

neovisno jedni od drugih, daju članovi Komisije nakon čitanja podnesenih poslovnih 

planova, ali prije javnog predstavljanja poslovnih planova. Ova ocjena predstavlja 

50% ukupne ocjene. 

c. U trećem koraku, ocjenjuje se sposobnost kandidata da predstavi svoj poslovni 

poduhvat. Ocjenu neovisno jedni od drugih daju članovi Komisije u toku javnog 

predstavljanja (odbrane) poslovnih poduhvata. Ova  ocjena predstavlja posljednjih 

20% ukupne ocjene. 

d. U četvrtom, poslijednjem, koraku Komisija na osnovu Kriterija za određivanje 

iznosa finansiranja uspješno ocijenjenog biznis plana, usvaja prijedlog Odluke o 

finansiranju uspješno ocijenjenih biznis planova, koju dostavlja općinskom 

načelniku na razmatranje i usvajanje. 

(7) Aplikanti koji smatraju da su njihova prava u postupku dodjele finansijskih sredstava 

povrijeđena isključivo zbog proceduralnih grešaka, mogu podnijeti prigovor, na Odluku o 

finansiranju uspješno ocijenjenih biznis planova, u roku od 7 dana od dana objavljivanja 

iste na web stranici Općine. Prigovori koji se odnose na ocjene Komisije neće biti 

razmatrani.  

(8) Prigovor se podnosi putem protokola Općine Centar Sarajevo ili poštom, naslovljen na 

Službu za lokalni ekonomski razvoj i mjesnu samoupravu, koja ga bez odlaganja 

prosljeđuje Komisiji za ocjenu prigovora 

(9) Za razmatranje prigovora imenuje se Posebna komisija za ocjenu prigovora, koju 

rješenjem imenuje Općinski načelnik. Komisija za ocjenu prigovora sastoji se od tri člana, 

iz reda državnih službenika Općine Centar Sarajevo, od kojih najmanje jedan mora biti 

pravni stručnjak.  

(10) Komisija za ocjenu prigovora razmatra prigovor u roku od 15 dana od dana prijema 

i Odluka Komisije za ocjenu prigovora je konačna, te se protiv iste ne može izjaviti žalba. 

(11) Podneseni prigovor ne odgađa dalje provođenje postupka. 

 

VIII OSTALE ODREDBE 

 

U postupku po Javnom pozivu Općina Centar Sarajevo ne snosi nikakve troškove učesnika 

Javnog poziva. Općina Centar Sarajevo ne snosi odgovornost prema učesnicima Javnog poziva, 

u pogledu aktivnosti koje su preduzeli u cilju apliciranja. Prispjela dokumentacija se ne vraća 

podnosiocu. 

 

Sve dodatne informacije vezane za Javni poziv mogu se dobiti svakim radnim danom putem 

telefona: 033/223-269 i email-a: haris.vlajcic@centar.ba, dzanan.serdarevic@centar.ba i 

lejla.mocevic-katica@centar.ba  
 

                                                                    

 

                                                                    OPŠTINSKI NAČELNIK 

 

                                                                 Srđan Mandić 

